
pellent Ecaregniondi, qui s’eft trouuée fouuent mar-
quée des peintures, dont ils ont accouftumé de fe bar-
boiiiller le vifage.

Vn autre me dit, que fur le mefme chemin, auant
que d’arriuer au Village, on rencontre vne Cabane,
oll loge vn certain nommé Ofcotarack, ou Perce-tefte,
qui tire la ceruelle des teftes des morts, & la garde;
il faut pafler vne riuiere, & pour [101] tout pont
vous n’auez que le tronc d’vn arbre couché en trauers,
& appuyé fort legerement. Le paffage eft gardé par
vn chien qui donne le fault & plufieurs ames & les fait
tomber; elles font en mefme temps emportées par
1la violence du torrent, & étouffées dans les eaux;
mais, luy dif-ie, d’ott auez vous appris toutes ces nou-
uelles de I'autre monde? Ce font, me dit-il, des per-
sones refufcitées qui en ont fait le rapport. Cleft
ainfi que le diable les abufe dans leurs fonges; c’eft
ainfi qu'il parle par la bouche de quelques-vns, qui
ayans efte laiffez comme pour morts, reuiennent par
apres en fanté, & difcourent 2 perte de veu& de I'autre
vie, felon les idées que leur en donne ce mauuais
maiftre: 2 leur dire le Village des ames n’eft en rien
diffemblable du Village des viuans, on y va a la
chafle, 2 la pefche, & au bois; les haches, les robbes,
& les colliers y font autant en credit, que parmy les
viuants. En vn mot tout y eft pareil, il n'y a que
cette difference, que iour & nuict elles ne font que
gemir & fe plaindre; elles ont des Capitaines, qui de
téps en temps mettent le hola, & tafchent d’apporter
quelque moderation 2 leurs [102] {ofipirs, & a leurs
gemiffemés. Vray Dieu que d’ignorance & de ftupi-
dité! JIlluminare his qui in tenebris & in vmbra mortis
Sedent.



